«Административ хокук бозулар турында Татарстан Республикасы 

кодексының 7.3 и 8.1 статьяларына үзгәрешләр кертү хакында» 

Татарстан Республикасы закон проектына

АҢЛАТМА

«Административ хокук бозулар турында Россия Федерациясе кодексына һәм Россия Федерациясенең аерым закон актларына үзгәрешләр кертү һәм, дәүләт контролен (күзәтчелеген) һәм муниципаль контрольне гамәлгә ашыру өлешендә дәүләт органнарының һәм муниципаль органнарның вәкаләтләрен аныклауга бәйле рәвештә Россия Федерациясе закон актларының аерым нигезләмәләрен үз көчләрен югалткан дип тану турында» 2014 елның 14 октябрендәге 307-ФЗ номерлы Федераль закон белән Административ хокук бозулар турында РФ кодексының              23 бүлегендә «табигатьне саклау өлкәсендәге дәүләт инспекторы» төшенчәсе «әйләнә-тирә мохитне саклау өлкәсендәге дәүләт инспекторы» төшенчәсенә үзгәртелде.
Закон проекты Административ хокук бозулар турында Татарстан Республикасы кодексының 7.3 статьясына тиешле үзгәрешләрне кертүне һәм Административ хокук бозулар турында Татарстан Республикасы кодексының            3.1 статьясында каралган административ хокук бозулар турындагы эшләрне карауга вәкаләтле булган дәүләт инспекторлары вазыйфалары атамаларын актуальләштерүне күздә тота. 

Административ хокук бозулар турында Татарстан Республикасы кодексының 8.1 статьясының 8 пунктында әлеге статьяның 1 өлешендә каралган очраклардан тыш, әлеге Кодексның 3.1 статьясында каралган административ хокук бозулар турында беркетмәләрне Татарстан Республикасының хайваннар дөньясы объектларын һәм алар яшәгән мохитне саклау, торгызу һәм алардан файдалану өлкәсендәге дәүләт инспекторлары төзүе турындагы нигезләмә бар. Татарстан Республикасының хайваннар дөньясы объектларын һәм алар яшәгән мохитне саклау, торгызу һәм алардан файдалану өлкәсендәге дәүләт инспекторлары шулай ук бүгенге көндә әйләнә-тирә мохитне саклау өлкәсендәге дәүләт инспекторлары дип йөртелгәнлекне исәпкә алып, Административ хокук бозулар турында Татарстан Республикасы кодексының 8.1 статьясының 8 өлешен үз көчен югалткан дип тану зарур. 

